Polisi Gwrth-Fwlio Ysgol Gymraeg Pen y Garth

CYFLWYNIAD

Mae herio bwlio mewn ysgolion yn flaenoriaeth allweddol i'r Awdurdod Lleol. Rydym wedi ymrwymo i sicrhau bod ein
holl ddysgwyr yn teimlo'n ddiogel ac yn cael eu cefnogi i gyflawni eu llawn botensial. Mae gan bob person ifanc hawl i
addysg ac i gael ei drin yn gyfartal.

Er mwyn herio bwlio'n effeithiol byddwn yn cefnogi ein hysgolion i ddod yn gynhwysol ac yn ymgysylitiol, gyda
blaenoriaeth yn cael ei rhoi ar les fel bod dysgwyr yn teimlo'n ddiogel ac yn barod i ddysgu. Mae'n hanfodol bod plant
a phobl ifanc yn cael eu haddysgu am feithrin a chynnal perthnasoedd parchus a bod gwerthoedd parch, goddefgarwch
a charedigrwydd yn rhan o gymunedau a diwylliant ysgolion.

Ym mis Tachwedd 2019, cyhoeddodd Llywodraeth Cymru y dogfennau canllawiau canlynol:
e Herio bwlio. Hawliau, parch, cydraddoldeb: canllawiau i rieni a gofalwyr
https://gov.wales/sites/default/files/publications/2019-11/rights-respect-equality-guidance-for-parents-and-

carers.pdf

e Herio bwlio. Hawliau, parch, cydraddoldeb: Canllawiau statudol ar gyfer cyrff llywodraethu ysgolion a gynhelir
https://llyw.cymru/sites/default/files/publications/2019-11/hawliau-parch-cydraddoldeb-canllawiau-statudol-ar-
qgyfer-cyrff-llywodraethu-ysgolion-a-gynhelir.pdf

e Herio bwlio. Hawliau, parch, cydraddoldeb: Canllawiau statudol i awdurdodau lleol
https://llyw.cymru/sites/default/files/publications/2019-11/hawliau-parch-cydraddoldeb-canllawiau-statudol-ar-
gyfer-awdurdodau-lleol.pdf

e Herio bwlio: hawliau, parch, cydraddoldeb. Canllawiau i blant
https://gov.wales/sites/default/files/publications/2019-11/rights-respect-equality-quide-for-children.pdf

e Herio bwlio: hawliau, parch, cydraddoldeb. Canllawiau i bobl ifanc
https://gov.wales/sites/default/files/publications/2019-11/rights-respect-equality-quide-for-young-people.pdf

Mae'r dogfennau canllaw hyn yn cynnwys gwybodaeth fanwl ar wrth-fwlio, gan gynnwys pecynnau cymorth ar-lein i
gefnogi’'r gwaith o weithredu'r canllawiau ar lefel weithredol. Dylai'r holl staff fod yn gyfarwydd &'r canllawiau hyn gan
fod bwlio yn gyfrifoldeb i bawb. Dylai staff a llywodraethwyr sy'n gyfrifol am wrth-fwlio ddod yn gyfarwydd &'r deunyddiau
hyn.

Mae sicrhau diogelwch a lles ein holl blant a phobl ifanc yn holl bwysig i'r Cyngor, ein hysgolion a phob llecliad addysgol.
Mae bwlio yn fater sy'n uchel ar yr agenda i bob un ohonom. Mae'n ofynnol i bob ysgol gael polisi sy'n nodi'n glir eu
strategaethau ar gyfer atal ac ymateb i ymddygiadau o fwlio, gan gynnwys y rhai sy'n seiliedig ar nodweddion a ddiogelir.
Mae'r canllawiau hyn yn rhoi cyngor i benaethiaid a staff addysgol ar sut i reoli'r broses hon yn y ffordd fwyaf effeithiol.

Drwy ddefnyddio dull rhagweithiol a mynd i'r afael & bwlio'n effeithiol gallwn leihau'r achosion a'r effaith hirdymor.

Disgwylir y bydd pawb sy'n gweithio mewn ysgolion ym Mro Morgannwg yn mabwysiadu ac yn gweithredu'r canllawiau
hyn.

MYND I'R AFAEL A BWLIO YNG NGHYD-DESTUN FFRAMWAITH AROLYGU_ESTYN

Mae Fframwaith Arolygu Estyn yn cynnwys cysylltiadau clir o ran atal bwlio mewn dau o'r meysydd arolygu sef:
e lles ac agweddau at ddysgu
e gofal, cymorth ac arweiniad.

Bydd arolygwyr Estyn yn ystyried:

'pa mor dda y mae'r ysgol yn ymateb i unrhyw ddigwyddiadau sy'n ymwneud & bwlio, aflonyddu a gwahaniaethu ac yn
eu rheoli. Dylent ystyried pa mor dda y mae trefniadau'r ysgol yn meithrin dull cadarnhaol o reoli ymddygiad
disgyblion a diwylliant gwrth-fwlio.’

BETH YW YSTYR BWLIO?

Nid oes diffiniad cyfreithiol o fwlio yng Nghymru nac ym Mhrydain Fawr. Felly, mae'r diffiniad a ddefnyddir yn y ddogfen
hon yn adeiladu ar egwyddorion a ddefnyddir yn eang a sefydlwyd yn y DU ers 1993. Mae canllawiau Llywodraeth
Cymru yn diffinio bwlio fel:

Ymddygiad unigolyn neu grwp, a ailadroddir dros amser fel arfer, sy’n brifo eraill yn fwriadol, naill ai yn gorfforol neu’n
emosiynol.

RHOI GWYBOD I'R AWDURDOD LLEOL AM DDIGWYDDIADAU SY’N GYSYLLTIEDIG A BWLIO A RHAGFARN

Mae Llywodraeth Cymru yn disgwyl i ysgolion gofnodi pob achos o fwlio, gan amlinellu'r mathau penodol o fwlio, gan
gynnwys bwlio o0 amgylch y nodweddion a ddiogelir.

Mae Llywodraeth Cymru yn disgwyl i bob digwyddiad bwlio gan gynnwys digwyddiadau sy'n gysylitiedig & rhagfarn gael
eu cofnodi'n gywir er mwyn galluogi ysgolion i fonitro patrymau ac atal gwahaniaethu. Bydd yr Awdurdod Lleol yn
monitro achosion o fwlio ac yn ei gwneud yn ofynnol i ysgolion roi gwybod am y rhain. Mae hyn yn briodol er mwyn
galluogi ysgolion ac awdurdodau lleol i fonitro eu cydymffurfiaeth & Dyletswydd Cydraddoldeb Sector Cyhoeddus
(DCSC). Disgwylir i ysgolion hefyd gofnodi data ar ddigwyddiadau untro sy'n gysylltiedig & rhagfarn, gwahaniaethu neu
aflonyddu a rhannu'r rhain gyda'r awdurdod lleol. Bydd disgwyl i ysgolion adrodd a chofnodi digwyddiadau sy'n
gysylltiedig & rhagfarn (canfyddedig a gwirioneddol) gan ddefnyddio'r rhestr ddiwygiedig o nodweddion a ddiogelir
(gweler atodiad 4). Bydd hyn yn galluogi ysgolion a'r awdurdod lleol i gael mwy o wybodaeth wrth ddatblygu
strategaethau priodol i fynd i'r afael &'r rhagfarn sy'n arwain at fwlio, ac i ddiogelu plant a phobl ifanc. Heb gasglu a
chofnodi gwybodaeth am ddigwyddiadau bwlio a digwyddiadau untro sy’n gysylltiedig & rhagfarn (canfyddedig neu
wirioneddol), mae'n anodd cael darlun cywir o natur y materion, neu fesur pa mor effeithiol yw strategaethau i fynd i'r
afael &'r rhain.

SUT | DDATBLYGU A GWEITHREDU POLISI GWRTH-FWLIO YN EICH YSGOL
Mae Canllawiau Llywodraeth Cymru Hawliau, parch, cydraddoldeb: Canllawiau statudol ar gyfer cyrff
llywodraethu ysgolion a gynhelir (2019) yn nodi:

'‘Mae Llywodraeth Cymru yn disgwyl i ysgolion ddatblygu eu polisi gwrth-fwlio fel dogfen bolisi ar wahén, ond dylai
gysylltu & pholisi ymddygiad/perthnasoedd yr ysgol.'

Mae Llywodraeth Cymru yn disgwyl i bolisiau gwrth-fwlio ysgolion amlinellu:

gweledigaeth a gwerthoedd eu hysgol

diffiniad o'r hyn a olygir wrth fwlio

pam mae'n bwysig atal a herio bwlio

sut y codir ymwybyddiaeth o fwlio

sut y bydd gwaith gwrth-fwlio yn cael ei ymgorffori yn y cwricwlwm yn hytrach na digwyddiad blynyddol ynysig
(megis yn ystod wythnos gwrth-fwlio)

ymglymiad staff, dysgwyr, rhieni/gofalwyr a llywodraethwyr ysgol wrth ddatblygu a gweithredu'r polisi
arwyddion y gallai plentyn neu berson ifanc fod yn cael ei fwlio

sut y caiff bwlio ei atal gan gynnwys ar deithiau i'r ysgol ac adref

pryd y bydd yr ysgol yn gweithredu mewn perthynas & bwlio y tu allan i'r ysgol

sut 'y bydd yr ysgol yn ymateb i ddigwyddiadau untro, yn enwedig digwyddiadau sy'n gysylitiedig & rhagfarn
(canfyddedig neu wirioneddol)

sut i adrodd am fwlio

yr hyn y gall dysgwyr ei ddisgwyl

beth all rhieni/gofalwyr ei ddisgwyl

sut y caiff digwyddiadau untro (canfyddedig a gwirioneddol) eu cofnodi a'u monitro

sut y gall dysgwyr a/neu rieni/gofalwyr fynd &'r mater ymhellach mewn ffordd sy’n briodol os nad ydynt yn
teimlo bod eu pryderon yn cael eu cymryd o ddifrif

e suty bydd yr ysgol yn gwerthuso ac yn adolygu ei pholisi a'i strategaeth

GWELEDIGAETH A GWERTHOEDD YR YSGOL

Dylai ysgolion fabwysiadu dull gweithredu ysgol gyfan o hyrwyddo ymddygiad cadarnhaol a pharchus rhwng staff a
dysgwyr fel rhan o'u dull gweithredu ysgol gyfan o ymdrin & lles. Dylid defnyddio’r dull gweithredu hwn ar gyfer holl
weithgarwch yr ysgol.

Bydd creu amgylchedd sy'n annog ymddygiad cadarnhaol ac yn mynd i'r afael ag achosion sylfaenol ymddygiad
annerbyniol yn helpu i greu amgylchedd cynhwysol lle mae dysgwyr yn teimlo'n ddiogel ac yn barod i ddysgu.

Yn Ysgol Gymraeg Pen y Garth, rydym yn wedi ymrwymo’n llwyr i sicrhau bod pob disgybl a phob aelod o staff yn
ddiogel ac yn hapus yn yr ysgol. Dim ond pan fydd hyn yn digwydd y bydd holl aelodau cymuned yr ysgol yn medru
cyrraedd eu llawn potensial. Mae bwlio o unrhyw fath yn effeithio ar hyn ac yn cyfyngu ar gyfle cyfartal. Mae’n gyfrifoldeb
ar bawb i atal hyn rhag ddigwydd ac mae’r polisi hwn yn cynnwys canllawiau sy’n cynnal yr ethos hwn. Ein nod yw
herio agweddau tuag at fwlio, gan wella dealltwriaeth y disgyblion a'r staff.

Rydym ni'n ysgol sydd yn annog sgwrsio yn agored a rydym bob amser yn ymateb i unrhyw gonsyrn gan ddisygbl neu
aelod o staff.

BETH YW YSTYR BWLIO?

Nid oes diffiniad cyfreithiol o fwlio yng Nghymru nac ym Mhrydain Fawr. Felly, mae'r diffiniad a ddefnyddir yn y
canllawiau hyn yn adeiladu ar egwyddorion a ddefnyddir yn eang a sefydlwyd yn y DU ers 1993. Mae canllawiau
Llywodraeth Cymru yn diffinio bwlio fel:

Ymddygiad unigolyn neu grwp, a ailadroddir dros amser fel arfer, sy’n brifo eraill yn fwriadol, naill ai yn gorfforol neu’n
emosiynol.

Mae nifer o elfennau unigryw yn gysylitiedig & bwlio. Mae’r rhain yn cynnwys, ond heb eu cyfyngu i’r canlynol:

e Bwriad i niweidio: mae’r bwlio yn fwriadol gyda'r bwriad o achosi niwed. Mae'r rheiny sy'n bwlio eraill yn aml
yn gwybod yn union sut i fychanu neu frifo eu targed: pigo ar agweddau penodol ar eu hymddangosiad, eu
personoliaeth neu eu hunaniaeth sy'n cynhyrchu'r effaith yr oeddent yn ei ddymuno. Maent yn chwilio am y
man lle mae ganddynt bwer dros eu targed.

e Canlyniad niweidiol: mae unigolyn neu griwp yn cael ei frifo'n gorfforol neu'n emosiynol. Gellir eu hynysu, eu
bychanu neu eu gwneud yn ofnus. Mae eu hymdeimlad o hunanwerth yn cael ei leihau.

e Gweithredoedd uniongyrchol neu anuniongyrchol: gall bwlio gynnwys ymddygiad ymosodol uniongyrchol,
fel taro, yn ogystal & gweithredoedd anuniongyrchol fel lledaenu sion, datgelu gwybodaeth breifat am rywun
neu rannu delweddau preifat gyda phobl na fwriadwyd rhannu’r wybodaeth/delweddau & hwy.

e Ailadrodd: mae bwlio fel arfer yn golygu gweithredoedd ymosodol mynych. Nid yw gweithred ymosodol ynysig,
fel ffeit, fel arfer yn cael ei ystyried yn fwlio. Ac eto, gall unrhyw ddigwyddiad fod yn ddechrau patrwm o
ymddygiad bwlio sy'n datblygu wedyn. Dyna pam mae cofnodion digwyddiadau mor bwysig.

e Pwer anghyfartal: mae bwlio yn golygu camddefnyddio pwer gan un person neu grip sydd (yn cael eu
hystyried) yn fwy pwerus, yn aml oherwydd eu hoedran, eu cryfder corfforol, eu poblogrwydd neu eu gwydnwch
seicolegol.

Gall bwlio fod ar sawl ffurf, gan gynnwys:

Corfforol — cicio, baglu neu wthio rhywun, anafu rhywun, difrodi ei eiddo neu wneud ystumiau bygythiol;

Geiriol — gwawdio a galw enwau, sarhau, bygwth, bychanu neu frawychu

Emosiynol — ymddygiad sydd &'r bwriad o ynysu, brifo neu fychanu rhywun

Anuniongyrchol — gweithredoedd slei neu dwyllodrus a gyflawnir y tu 61 i gefn y targed neu ledaenu sibrydion

amdano

e Ar-lein — defnyddio unrhyw fath o ddulliau technolegol, ffonau symudol, rhwydweithiau cymdeithasol, gemau,
ystafelloedd sgwrsio, fforymau neu apiau i fwlio drwy negeseuon testun, negeseuon, delweddau neu fideo
(gweler atodiad 2 am ragor o wybodaeth ar fwlio ar-lein)

e Niweidio perthnasoedd — bwlio sy’n ceisio gwneud niwed i berthnasoedd neu statws cymdeithasol y targed:
annog ei ffrindiau i droi cefn arno, elwa ar anghenion addysgol ychwanegol (ADY) neu salwch hirdymor
unigolyn, targedu statws cymdeithasol ei deulu, ynysu neu godi cywilydd ar rywun yn fwriadol neu achosi helynt
yn fwriadol i rywun;

¢ Rhywiol — cyffwrdd digroeso, bygythiadau, awgrymiadau, sylwadau a jocs neu ensyniadau. Gall hyn hefyd
gynnwys blacmel rhywiol, yr hyn a elwir yn ‘bornograffi dial’ ac unrhyw gamddefnydd o luniau personol a noeth
o’r dysgwr sy’n cael ei dargedu.

e Cysylltiedig & rhagfarn — bwlio dysgwr neu grniwp o ddysgwyr oherwydd rhagfarn. Gellid cysylltu hyn &
stereoteipiau neu ragdybiaethau am hunaniaeth. Mae bwlio sy’n gysylltiedig & rhagfarn yn cynnwys y
nodweddion a ddiogelir (oedran, anabledd, ailbennu rhywedd, priodas a phartneriaeth sifil, beichiogrwydd a
mamolaeth, hil, crefydd neu gred, rhyw a chyfeiriadedd rhywiol). Mae rhagfarn yn gallu ac yn ymestyn y tu hwnt
i'r nodweddion a ddiogelir ac mae’n gallu arwain at fwlio am amrywiaeth o resymau eraill fel statws cymdeithasol
a chefndir.

Mae mathau penodol o fwlio yn ymwneud & nodweddion a ddiogelir. Gellir categoreiddio'r rhain yn fras i'r grwpiau
canlynol:
¢ Bwlio sy'n gysylltiedig ag oedran

Bwlio sy'n cynnwys dysgwyr ag anableddau, sy'n gallu cynnwys AAA
Bwlio homoffobig, deuffobig a/neu drawsffobig

Bwilio sy'n gysylitiedig & hil, crefydd a/neu ddiwylliant

Bwlio rhywiaethol a/neu rywiol

BETH YW BWLIO?

Nid yw rhai mathau o ymddygiad, er ei fod yn annerbyniol, yn cael ei ystyried yn fwlio. Mae Llywodraeth Cymru yn
disgwyl i'r achosion hyn gael eu trin yn unol & pholisi ymddygiad/perthnasoedd yr ysgol er mwyn delio a hwy’n effeithiol
a’'u hatal rhag gwaethygu ac arwain at fwlio. Mae'n hanfodol bod y digwyddiadau untro hyn yn cael eu cofnodi gan yr
ysgol a bod y data hwn yn cael ei adolygu'n rheolaidd gan yr ysgol ochr yn ochr & data ar fwlio i lywio arfer yn y dyfodol.
Gallai rhai achosion fod yn fater diogelu neu fod angen ymglymiad yr heddlu. Efallai y bydd angen cymorth
amlasiantaethol neu ymyrraeth therapiwtig ar berson ifanc.

Mae'r enghreifftiau canlynol yn achosion na fyddent fel arfer yn cael eu hystyried yn fwlio:

o Ffrae rhwng ffrindiau - gall ffrae rhwng ffrindiau ddirywio i fod yn ymddygiad bwlio sy'n cael ei alluogi gan y
ffaith bod gan gyn-ffrindiau wybodaeth bersonol am ofnau ac ansicrwydd ei gilydd. Mae plant a phobl ifanc sy'n
cael eu targedu gan gyn-ffrindiau yn teimlo'r bradychiad yn ddwfn ac yn aml yn cael eu hynysu oddi wrth eu hen
grwp ffrindiau.

e Ffeit untro — Mae Llywodraeth Cymru yn disgwyl i'r achos gael ei drin yn unol & pholisi ymddygiad yr ysgol oni
bai ei fod yn rhan o batrwm o ymddygiad sy'n dangos bod unigolyn arall yn cael ei dargedu’n fwriadol.

¢ Nid yw dadl neu anghytundeb rhwng dau blentyn neu berson ifanc yn cael eu hystyried yn fwlio yn gyffredinol.
Serch hynny, efallai y bydd angen cymorth arnynt i ddysgu parchu barn pobl eraill.

e Ymosodiad corfforol untro — Mae Llywodraeth Cymru yn disgwyl iddo gael ei atal a’i drin ar unwaith. Gall
ymglymiad yr heddlu mewn achosion lle mae ymosodiad corfforol wedi digwydd fod yn briodol hefyd.

e Digwyddiadau sy'n gysylltiedig & rhagfarn — Gellir diffinio digwyddiad sy'n gysylltiedig a rhagfarn fel
"Unrhyw ddigwyddiad y tybir ei fod yn rhagfarnllyd neu'n wahaniaethol gan y dioddefwr neu unrhyw berson
arall sy'n clywed neu'n dyst i'r digwyddiad".

Mae'n hanfodol bod ysgolion yn gweithredu ar ddigwyddiadau o'r fath ac yn eu cofnodi er mwyn sicrhau eu bod yn cael
eu hystyried yn annerbyniol yn y gymuned ysgol. Er nad ydynt yn bodloni'r diffiniad o fwlio oherwydd efallai nad ydynt
yn cael eu hailadrodd dros amser, nid ydynt yn llai niweidiol i'r plentyn neu'r person ifanc sy'n dioddef hyn. Gellid cysylltu’r
digwyddiadau hyn & stereoteipiau neu ragdybiaethau am hunaniaeth.

PAM MAE'N BWYSIG ATAL A HERIO BWLIO

Noda'r Cyngor Ysgol ar UDA ein bod cydnabod bod bwlio yn medru achosi niwed hir dymor ar unigolion ac yn effeithio
ar ganolbwyntio disgyblion ar lawr y dosbarth. Gall bwlio effeithio ar hapusrwydd disgyblion yn yr ysgol yn ogystal & thu
allan i'r ysgol. Mae bwlio yn cael effaith negyddol ar ddisgyblion ac yn effeithio ar emosiynau disgyblion ac yn gwneud
iddyn nhw golli hyder. Os ydy’n digwydd dros gyfnod hir — nid yw’r disgyblion yn teimlo’n ddiogel yn yr ysgol. Rydym
hefyd yn gytun bod angen cynorthwyo'r disgybl sy’n bwlio er mwyn sicrhau nad yw’'n digwydd eto. Mae’n hollbwysig ein
bod ni fel ysgol yn parhau i flaenoriaethu gwerthoedd sy’n helpu ein disgyblion i fod yn ddinasyddion egwyddorol.
Gweler atodiad 3 am ddeddfwriaeth sy'n ymwneud a bwlio.

SUT Y CODIR YMWYBYDDIAETH O FWLIO
Os oes lefel dda o ymwybyddiaeth yn y gymuned ysgol gyfan am ymddygiad annerbyniol, mae'n debygol y bydd mwy
o ddysgwyr yn rhoi gwybod am y peth.

Yn Ysgol Gymraeg Pen y Garth byddwn yn:
e Sicrhau bod yr holl staff yn ymwybodol o’r polisi gwrth-fwlio.
e Sicrhau, yn ystod y cyfnod sefydlu, bod yr holl staff newydd yn cael gwybod am y polisi, y dull gweithredu a
gymerir gan yr ysgol a sut y gweinyddir y gweithdrefnau
e Sicrhau bod goruchwylwyr meysydd chwarae, amser cinio a gweinyddwyr yr ysgol yn gwbl ymwybodol o'r polisi
a'r gweithdrefnau y dylent eu dilyn
Ceisio barn plant a phobl ifanc ar natur y bwlio yn rheolaidd.
Sicrhau bod disgyblion yn gwybod sut i fynegi gofidiau a phryderon am ddigwyddiadau untro a bwlio.
Sicrhau bod pob disgybl yn ymwybodol o gosbau’r ysgol o ran bwlio.
Cynnwys disgyblion mewn ymgyrchoedd gwrth-fwlio.
Cyhoeddi'r polisi gwrth-fwlio ar wefan yr ysgol
Rhoi cyhoeddusrwydd i fanylion llinellau cymorth a gwefannau defnyddiol
Cynnig cymorth i ddisgyblion sydd wedi cael eu bwlio (canfyddedig a gwirioneddol)
Gweithio gyda disgyblion sydd wedi bod yn bwlio er mwyn mynd i'r afael &'r problemau sydd ganddynt.

SUT Y BYDD GWAITH GWRTH-FWLIO AC UNRHYW DDIGWYDDIADAU SY’N GYSYLLTIEDIG A RHAGFARN YN
CAEL EU HYMGORFFORI YN Y CWRICWLWM YN HYTRACH NA DIGWYDDIAD BLYNYDDOL YNYSIG (MEGIS
YN YSTOD WYTHNOS GWRTH-FWLIO)

Bydd creu amgylchedd sy'n annog ymddygiad cadarnhaol ac yn mynd i'r afael ag achosion sylfaenol ymddygiad
annerbyniol yn helpu i greu amgylchedd cynhwysol lle mae dysgwyr yn teimlo'n ddiogel ac yn barod i ddysgu.

DYFODOL LLWYDDIANNUS
Mae Dyfodol Liwyddiannus yn nodi 4 diben ar gyfer y cwricwlwm. Mae'n argymell y dylid cynllunio'r cwricwlwm ysgol
cyfan i helpu pob plentyn a pherson ifanc i ddod yn:

e ddysgwyr uchelgeisiol a galluog sy’n barod i ddysgu trwy gydol eu bywydau

e cyfranwyr creadigol a llawn menter sy’n barod i chwarae rhan lawn mewn bywyd a gwaith

¢ dinasyddion moesegol a gwybodus sy’n barod i fod yn ddinasyddion Cymru a’r byd

e unigolion iach a hyderus sy’n barod i fyw bywydau llawn boddhad fel aelodau gwerthfawr o’r gymdeithas

Mae’r Maes lechyd a Lles o’r Profiad Dysgu yn ymwneud ag agweddau corfforol, seicolegol, emosiynol a chymdeithasol
ein bywydau.

Mae gwersi untro neu weithgareddau byr yn llai tebygol o lwyddo na gwaith wedi'i wreiddio yn y cwricwlwm sy'n mynd
i'r afael yn raddol & pherthnasoedd, ymddygiad cadarnhaol a gwydnwch.

Mae gwaith ar draws y cwricwlwm yn adeiladu diwylliant ysgol cefnogol a gwerthoedd a rennir. Gall fod yn allweddol i
alluogi a grymuso dysgwyr i gaffael a chynnal y sgiliau cymdeithasol a fydd yn eu galluogi i reoli eu perthnasoedd ag
eraill mewn modd adeiladol a'u galluogi i ymateb i fwlio mewn ffordd briodol ac, os oes angen, pendant. Mae'r dull hwn
o ymdrin & bwlio yn galluogi'r mater i gael ei gyflwyno'n raddol mewn ffordd sy'n briodol i oedran, rhyw a diwylliant ac
yn golygu nad yw'n cael ei drin fel gwers 'untro’. Mae'n caniatau i ddysgwyr ddefnyddio arddulliau dysgu dewisol a
phriodol a all gynnwys defnyddio llenyddiaeth, deunydd clyweledol, drama, cerddoriaeth, dadleuon ac ymwelwyr allanol.

Mae mentrau wedi'u targedu yn gyfle i atgyfnerthu diwylliant ysgol cadarnhaol a chynhwysol. Gall hyn gynnwys
diwrnodau ymwybyddiaeth, gweithdai, sesiynau cyfeirio a galw heibio yn ogystal & chynnwys y gymdogaeth ehangach
a defnyddio amrywiaeth o sefydliadau.

Ni ddylid cyfyngu ysgolion i ddechrau ar fentrau wedi'u targedu o fewn dyddiadau a neilltuwyd ar gyfer gweithgareddau
atal cynlluniedig yn unig. Yn wir, mae cyfyngu trafodaeth ar faterion cydraddoldeb neu wahaniaethu i ddyddiadau
calendr penodol yn unig yn golygu y gellir colli nifer o gyfleoedd ar gyfer 'adegau y gellir dysgu' fel pethau sy’n digwydd
yn y newyddion.

Yn Ysgol Gymraeg Pen y Garth byddwn yn:
e sicrhau bod disgyblion yn gwybod eu bod yn gallu trafod materion gydag aelod o staff ar unrhyw adeg.
e sicrhau ein bod yn gwrando ar bob disgybl sy’n codi mater o fwlio.
e sicrhau ein bod yn ymateb yn briodol i bob disgybl sy’n codi pryder am fwlio.

CYNNWYS STAFF, DYSGWYR, RHIENI/GOFALWYR A LLYWODRAETHWYR YSGOL WRTH DDATBLYGU A
GWEITHREDU'R POLISI

Rhaid i'r gwaith o weithredu strategaeth gwrth-fwlio effeithiol yn llwyddiannus i herio ac atal bwlio mewn ysgolion
gynnwys y gymuned ysgol gyfan. Mae mabwysiadu dull gweithredu ysgol gyfan yn fwy tebygol o lwyddo nag un fenter
gan athro neu griwp o ddysgwyr.

Heb gyfraniad llwyr y boblogaeth ysgol nid yw strategaethau gwrth-fwlio yn debygol o lwyddo gan nad ydynt yn debygol
o gael eu gweithredu'n llwyddiannus. Dylai ysgolion ymgynghori & dysgwyr fel cam hanfodol ym mhob cam o’r gwaith
gwrth-fwlio.

Os yw dysgwyr yn teimlo 'perchnogaeth’ o ran y strategaeth gwrth-fwlio, maent yn fwy tebygol o gadw ati. Mae hefyd
yn caniatau iddynt ddylanwadu ar benderfyniadau ar faterion sy'n effeithio arnynt, yn unol &'u hawliau o dan y CCUHP.
Fel aelodau uchel eu parch o'r ysgol, mae dysgwyr yn fwy tebygol o deimlo eu bod yn perthyn.

Mae gwaith gwrth-fwlio llwyddiannus yn parchu pob aelod o’r gymuned ysgol ac yn dangos y parch hwn yn hytrach na
gosod cyfres o reolau ar ddysgwyr heb unrhyw gyfeiriad at ba mor dda y mae hyn yn gweithio.

Yn Ysgol Gymraeg Pen y Garth byddwn yn:

ymgysylltu'n eang &’r gymuned ysgol i sicrhau bod ein polisiau a'n gweithdrefnau yn berthnasol a'u diweddaru
yn unol & hynny

gosod amcanion clir a realistig ynghylch yr hyn y mae'r strategaeth yn ceisio'i gyflawni

sicrhau bod aelodau staff yn ymwybodol o’r polisi ac yn deall y ré6l maent y neu eu chwarae er mwyn sicrhau
bod pob disgybl a staff yr ysgol yn teimlo’n hapus ac yn ddiogel.

Mae'n hanfodol bod plant a phobl ifanc yn cael eu haddysgu gartref ac yn yr ysgol, am feithrin a chynnal perthnasoedd
parchus. Dyma'r sylfaen y mae ymddygiad cadarnhaol yn seiliedig arni.

Mae gan rieni/gofalwyr rol bwysig i'w chwarae, fel rhan o’r gymuned ysgol, o ran cymryd cyfrifoldeb am ymddygiad eu
plentyny tu mewn a'r tu allan i'r ysgol. Mae gweithio mewn partneriaeth rhwng yr ysgol a rhieni/gofalwyr i gynnal safonau
ymddygiad uchel ac annog parch a charedigrwydd tuag at bobl eraill yn hanfodol.

Dylai ysgolion ymgysylltu & rhieni/gofalwyr, gan ystyried yr ystyriaethau canlynol wrth ddatblygu a chyflwyno eu
strategaeth gwrth-fwlio.

Yn Ysgol Gymraeg Pen y Garth, byddwn yn sicrhau bod rhieni/gofalwyr:

yn ymwybodol o'r polisi a fydd ar wefan yr ysgol

yn gwybod sut yr hoffai'r ysgol iddynt roi gwybod am unrhyw bryderon a sut i uwchgyfeirio materion yn briodol
pe na baent yn fodlon ar ganlyniad eu pryder cychwynnol

yn gwybod & phwy i siarad & nhw wrth godi pryder am fwlio neu ddigwyddiadau untro a pha dystiolaeth i'w
darparu

wedi'u cynnwys i gefnogi eu plant a chefnogi gweledigaeth a gwerthoedd yr ysgol

yn ymwybodol bod rhagfarn a gwahaniaethu yn annerbyniol yn y gymuned ysgol

yn ymwybodol o weithdrefn gwyno'r ysgol, rhag ofn nad ydynt yn fodlon a'r ffordd y mae'r ysgol wedi delio ag
achos o fwlio a digwyddiadau untro a adroddwyd

yn ymwybodol nad yw bwlio a digwyddiadau untro yn gysylltiedig & staff ysgol drwy'r cyfryngau cymdeithasol
yn dderbyniol.

ARWYDDION Y GALLAI PLENTYN NEU BERSON IFANC FOD YN CAEL EI FWLIO
Gallai arwyddion bod plentyn yn cael ei fwlio gynnwys:

Ddim eisiau mynd i’r ysgol

Ymddangos yn ofnus o/yn ystod y daith i'r ysgol ac adref

Newid eu llwybr arferol

Bod yn bryderus, di-hwyl, tawel

Cwyno am salwch fel poenau stumog a chur pen

Gwlychu gwely gan blentyn neu berson ifanc nad yw’'n gwneud hynny fel arfer
Cael hunllefau neu anawsterau cysgu

Dod adref yn rheolaidd gydag eiddo wedi mynd ar goll neu wedi'i ddifrodi
Cyrraedd adref yn liwglyd

Gofyn am arian ychwanegol neu ddwyn arian

Triwantio

Dirywiad yn eu gwaith/llawysgrifen

Ddim yn bwyta

Toriadau a chleisiau heb esboniad

Bod yn ymosodol a bwlio eraill

Rhoi esgusodion anymarferol ar gyfer unrhyw un o'r uchod

SUT Y CAIFF BWLIO A DIGWYDDIADAU SY’N GYSYLLTIEDIG A RHAGFARN EU HATAL, GAN GYNNWYS AR
DEITHIAU I'R YSGOL AC ADREF

CREU ETHOS YSGOL GYFAN
Mae ysgolion effeithiol yn mynd ati'n rhagweithiol i atal pob digwyddiad rhagfarn untro (canfyddedig neu wirioneddol) a
bwlio ac i liniaru eu heffeithiau pan fyddant yn digwydd.

Yn Ysgol Gymraeg Pen y Garth, byddwn yn:

mabwysiadu dull gweithredu ysgol gyfan o hyrwyddo ymddygiad cadarnhaol a pharchus rhwng staff a
dysgwyr fel rhan o'u dull gweithredu ysgol gyfan o ymdrin & lles - bydd y dull gweithredu hwn yn cael ei
ddefnyddio ym mhob gweithgarwch ysgol

e creu amgylchedd sy'n annog ymddygiad cadarnhaol ac yn mynd i'r afael ag achosion sylfaenol ymddygiad
annerbyniol - bydd hyn yn helpu i greu amgylchedd cynhwysol lle mae dysgwyr yn teimlo'n ddiogel ac yn
barod i ddysgu

e addysgu plant a hyfforddi staff am barch, ymddygiad cadarnhaol, stereoteipiau a mynd i'r afael & rhagfarn

e meithrin hyder er mwyn gallu herio iaith annerbyniol a mynd i'r afael & hi

e sicrhau goruchwyliaeth effeithiol rhwng gwersi & lleoedd diogel a ddarperir ar gyfer dysgwyr sy'n agored i
niwed yn ystod yr adegau hyn

e cyfleu neges glir o ymddygiad cadarnhaol, caredigrwydd, teyrngarwch ac ysbryd tim

TEILWRA YMYRRAETH
Efallai na fydd plant ifanc sy'n bwlio eraill sy'n defnyddio sarhad bob amser yn deall y niwed y maent wedi'i achosi ac
efallai eu bod yn ailadrodd yr hyn y maent wedi'i glywed gartref neu yn y gymuned.

Byddwn yn mynd i'r afael & hyn drwy:
e waith adferol sensitif
e gweithgareddau griwp sy'n archwilio pam mae rhai geiriau'n annerbyniol y gellir eu defnyddio
o cyfarfodydd gyda rhieni/gofalwyr i'w hatgoffa am werthoedd yr ysgol

Pan fydd pobl ifanc yn cyrraedd y glasoed, maent yn fwy tebygol o gael eu dylanwadu gan eu cyfoedion ac felly dylai
ymyriadau ymdrin &'r griwp cyfan neu'r dosbarth fel y gellir clywed barn y mwyafrif.

PRYD Y BYDD YR YSGOL YN GWEITHREDU MEWN PERTHYNAS A DIGWYDDIADAU SY’N GYSYLLTIEDIG A
RHAGFARN A BWLIO Y TU ALLAN I'R YSGOL

Gall bwlio y tu allan i'r ysgol gynnwys bwlio ar-lein. Ceir gwybodaeth ar hyn yn atodiad 2.

Mae canllawiau Llywodraeth Cymru yn nodi, er bod ysgolion yn gallu rheoleiddio rhai esiamplau o ymddygiad penodol
oddi ar safle'r ysgol, megis bwlio, dim ond pan fydd y dysgwr ar safle'r ysgol neu o dan reolaeth gyfreithlon aelod o
staff y gallant osod cosbau. Gellid gosod cosb tra bo dysgwr ar daith ysgol, ond nid tra bo'r dysgwr ar ei daith adref
o'r ysgol er enghraifft. Mewn amgylchiadau o'r fath, gallai'r aelod o staff ddweud wrth y dysgwr ei fod wedi cael ei
weld yn camymddwyn a/neu’'n bwlio ac y bydd yn cael ei gosbi; fodd bynnag, rhaid i'r aelod o staff aros nes bod y
dysgwr yn yr ysgol i osod y gosb.

Mae Llywodraeth Cymru yn disgwyl y dylid ymdrin ag unrhyw achos o gamymddwyn, gan gynnwys digwyddiadau
untro a bwlio, ar y daith i'r ysgol ac adref gan ddefnyddio'r polisi mwyaf priodol.

Gweler atodiad 3 am ragor o wybodaeth am y Mesur Teithio gan Ddysgwyr (Cymru) 2008.

Yn Ysgol Gymraeg Pen y Garth, byddwn yn:
e annog ein disgyblion i ymddwyn yn briodol ar y ffordd i’r ysgol ac ar y ffordd adref
e delio gydag unrhyw ddigwyddiadau ar y ffordd i’r ysgol neu ar y ffordd adref yn briodol a byddwn yn delio gyda
phob sefylifa mewn ffordd unigryw sy’n gweddu difrifoldeb y sefyllfa.

SUT Y BYDD YR YSGOL YN YMATEB | DDIGWYDDIADAU
Dylai penaethiaid sicrhau bod yr holl staff ysgol yn ymwybodol o'r gweithdrefnau i'w dilyn os bydd dysgwr yn rhoi gwybod
ei fod yn cael ei fwlio neu’n rhoi gwybod am ddigwyddiad yn gysylitiedig & rhagfarn.

Dylai’r holl staff gofio y gall dysgwr fynd at unrhyw aelod o staff y mae'n ymddiried ynddo. Bydd hyfforddiant staff a
diweddariadau rheolaidd yn cynyddu eu parodrwydd a'u hyder i sylwi ac ymateb pan fydd materion yn ymwneud &
digwyddiadau untro a bwlio’n codi.

Mae'r ymyriadau mwyaf effeithiol yn cael eu cynnal dros yr hirdymor, ac yn cael eu datblygu gyda staff, dysgwyr,
rhieni/gofalwyr a phartneriaid yn y gymuned. Caiff y rhain eu monitro, eu gwerthuso a'u diwygio'n rheolaidd i adlewyrchu
newidiadau mewn amgylchiadau neu gyd-destun. Cefnogir ymyriadau gan ethos ysgol sy'n atal digwyddiadau untro,
yn ogystal & bwlio tra'n hyrwyddo empathi a pharch tuag at amrywiaeth. Mae un ymyriad neu fenter yn annhebygol o
roi ateb i fwlio a bydd y strategaeth gwrth-fwlio fwyaf effeithiol fel arfer yn cynnwys amrywiaeth o ddulliau y gellir eu
haddasu i gyd-fynd & digwyddiadau penodol ac yn rhan o ddull gweithredu ehangach yr ysgol gyfan o ymdrin & lles.

Gall ymyriadau fod ar lefel dosbarth, lefel grivp bilwyddyn neu gyda'r cyflawnw(y)r yn unig.
YMATEB YSGOL GYFAN

Mae cyfleoedd dysgu yn gallu codi’n aml ar gyfer y dosbarth cyfan neu'r gnwp blwyddyn a gellir eu gweithredu heb sén
am enw'r person a roddodd wybod am y mater. Mae hyn yn amddiffyn rhag dial.

Ymateb i'r cyflawnwr
Yn Ysgol Gymraeg Pen y Garth, byddwn yn:
e annerchy cyflawnw(y)r yn unol &'r gweithdrefnau a'r cosbau y cytunwyd arnynt yn yr ysgol os canfuwyd eu bod
wedi gweithredu'n amhriodol
o rhoi cyfle i gyflawnwyr roi eu hochr nhw o'r stori cyn gwneud unrhyw benderfyniadau ar gosbau
e penderfynu ar y gosb fwyaf priodol yn unol &’r polisi ymddygiad
e anelu at fynd i'r afael ag achosion sylfaenol y digwyddiadau untro a/neu fwlio sy'n digwydd yn y lle cyntaf - mae
hyn yn debygol o gael yr effaith fwyaf o ran atal y mater rhag parhau.

Lle defnyddir ynysu i fynd i'r afael & bwlio, gwneir hyn ar ar gyfer y tymor byr ac fel rhan o gynllun tymor hwy ar gyfer
mynd i'r afael ag achos sylfaenol y bwilio.

Bydd staff yn esbonio i ddisgyblion y rheswm pam eu bod wedi'u hynysu ac yn amlinellu mai ymyriad byrdymor yw'r
strategaeth fel rhan o gynllun tymor hwy i fynd i'r afael &'r mater.

SUT | ADRODD AM FWLIO
Yn Ysgol Gymraeg Pen y Garth, mae sawl ffordd y gall disgyblion roi gwybod am ddigwyddiadau untro a bwlio. Mae’r
rhain yn cynnwys:

e siarad gydag unrhyw aelod o staff

e myndile tawel a phreifat i siarad

o siarad gydag arweinwyr bugeiliol a staff ar gael ar adegau allweddol

e siarad gyda nyrsys neu gwnselwyr ysgol

CEFNOGI'R DISGYBL SYDD WEDI DWEUD EI FOD WEDI CAEL EI FWLIO

GWRANDO EFFEITHIOL

Mae'r rhai sy'n dargedau o ddigwyddiadau untro (canfyddedig a gwirioneddol) a bwlio yn tueddu i deimlo'n ddi-rym. Un
o'r camau cyntaf wrth ymateb i ddigwyddiadau yw gweithio i adfer eu gallu i wneud dewisiadau drostynt eu hunain. Gan
ddefnyddio technegau gwrando effeithiol gall staff (neu gefnogwr cymheiriaid lle defnyddir y rhain) helpu'r dysgwr sydd
wedi'i dargedu i deimlo ei fod yn gwneud rhywbeth am y broblem.

Byddwn yn:
¢ cydnabod yn dawel ddicter neu ofid y plentyn neu'r person ifanc a dargedir sy'n siarad
ceisio peidio &'u rhuthro os oes angen amser arnynt i brosesu eu meddyliau
cofio bod y targed wedi gorfod bod yn ddewr i adrodd am yr hyn sy'n digwydd
diolch i'r dysgwr am roi gwybod am y broblem
esbonio iddo y camau nesaf o ran sut yr eir i'r afael &'r pryderon

YSTYRIED Y LLEOLIAD
Byddwn yn:
o eistedd ar yr un lefel &'r dysgwr sy’n adrodd am ei brofiad o fwlio
e sicrhau preifatrwydd er mwyn sicrhau nad yw dysgwyr yn clywed yr hyn a ddywedir neu’n gweld cyfarfod yn
cael ei gynnal (sylwer, er arfer gorau diogelu, dylai fod yn bosibl i staff eraill arsylwi’r cyfarfod)

CADW TYSTIOLAETH
Dylid annog dysgwyr sy'n dioddef digwyddiad untro neu sy’n cael eu bwlio, lle bo hynny'n bosibl, i gadw tystiolaeth o'r
gweithgaredd. Gall tystiolaeth gynnwys:

e bygythiadau a anfonir ar neu ar-lein drwy negeseuon (ni ddylai staff edrych ar unrhyw luniau anweddus),

sgyrsiau, nodiadau neu ddelweddau, dillad neu eiddo eraill wedi'u difrodi, sgyrsiau neu nodiadau ar-lein

e datganiadau tystion neu dystiolaeth ychwanegol gan wylwyr

¢ dyddiadau ac amseroedd pan ddigwyddodd pethau

e sgrinluniau

Mae bwlio a digwyddiadau untro yn amharu ar hunan-barch iach, gan ddisodli credoau cadarnhaol amdanoch eich hun
gyda chredoau sy'n gysylltiedig & chywilydd, ffieidd-dod, beirniadaeth, analluogrwydd, diffyg pwer a bod yn
ddiymadferth. Wrth benderfynu ar y camau nesaf i gynyddu hunan-effeithiolrwydd y dysgwr sy'n adrodd ei fod yn cael
ei fwlio, dylai staff roi elfen o ddewis i ddisgyblion lle bo hynny'n bosibl. Gall y dewisiadau a gynigir i'r dysgwr a dargedir
gynnwys:

e sutyr ymdrinnir &'r digwyddiad

e addylid ystyried newidiadau i daith bresennol y dysgwr i'r ysgol neu oddi yno yn fanylach

e a hoffai'r dysgwr gael help gan gefnogwyr cymheiriaid neu a yw’n cytuno i ymuno & chlwb neu weithgaredd.

YR HYN Y GALL DYSGWYR EIl DDISGWYL
Mae Llywodraeth Cymru wedi cynhyrchu canllawiau defnyddiol ar gyfer plant a phobl ifanc:
e Herio bwlio: hawliau, parch, cydraddoldeb. Canllawiau i blant
https://gov.wales/sites/default/files/publications/2019-11/rights-respect-equality-guide-for-children.pdf

e Herio bwlio: hawliau, parch, cydraddoldeb. Canllawiau i bobl ifanc
https://gov.wales/sites/default/files/publications/2019-11/rights-respect-equality-quide-for-young-people.pdf

Dylai ysgolion sicrhau bod y wybodaeth hon ar gael yn rhwydd i bob disgybl.

Yn Ysgol Gymraeg Pen y Garth, byddwn yn:
e Ceisio barn plant a phobl ifanc ar natur y digwyddiadau untro a bwlio yn rheolaidd
e Sicrhau bod disgyblion yn gwybod sut i fynegi a rhoi gwybod am ofidiau a phryderon am ddigwyddiadau
untro a bwlio
e Sicrhau bod pob disgybl yn ymwybodol o'r ystod o gosbau y gellir eu defnyddio yn erbyn y rhai sy'n cymryd
rhan mewn digwyddiadau untro a bwlio
Cynnwys disgyblion mewn ymgyrchoedd gwrth-fwlio
Rhoi cyhoeddusrwydd i fanylion llinellau cymorth a gwefannau
Cynnig cymorth i ddisgyblion sydd wedi cael eu bwlio
Gweithio gyda disgyblion sydd wedi bod yn bwlio er mwyn mynd i'r afael &'r problemau sydd ganddynt
Annog y disgyblion i drafod gwrth-fwlio, er enghraifft drwy’r cyngor ysgol
Rhoi posteri o amgylch yr ysgol, mewn iaith y gall pob disgybl ei deall yn glir

BETH ALL RHIENI/GOFALWYR EI DDISGWYL
Mae Llywodraeth Cymru wedi cynhyrchu canllawiau defnyddiol i rieni a gofalwyr:
e Herio bwlio. Hawliau, parch, cydraddoldeb: canllawiau i rieni a gofalwyr
https://gov.wales/sites/default/files/publications/2019-11/rights-respect-equality-guidance-for-parents-and-

carers.pdf

Ysgol Gymraeg Pen y Garth, byddwn yn:
e Sicrhau bod rhieni/gofalwyr yn gwybod & phwy i gysylltu os ydynt yn poeni am ddigwyddiadau untro a bwlio —y
penaethiaid blwyddyn.
e Sicrhau bod rhieni'n gwybod am ein gweithdrefn gwyno a sut i'w defnyddio'n effeithiol.
e Sicrhau bod rhieni/gofalwyr yn gwybod ble i gael cyngor annibynnol am ddigwyddiadau untro a bwlio.
e Gweithio gyda rhieni ar gymuned leol i fynd i'r afael & materion y tu hwnt i gatiau'r ysgol sy'n arwain at
ddigwyddiadau untro a bwilio.

Ar 6l rhoi gwybod am broblem o ran bwlio, os nad yw dysgwr neu ei riant/gofalwr yn teimlo bod yr ysgol wedi'i gymryd
o ddifrif neu os nad yw wedi mynd i'r afael &'i bryder i safon foddhaol, gall wneud cwyn ffurfiol.

Mae polisi cwynion yr ysgol ar gael ar wefan yr ysgol ac ar gael ar gais gan yr ysgol neu gorff llywodraethu'r ysgol.

SUT Y CAIFF BWLIO A DIGWYDDIADAU UNTRO SY'N GYSYLLTIEDIG A RHAGFARN EU COFNODI A'U
MONITRO

Mae Llywodraeth Cymru yn disgwyl i ysgolion fod & dulliau ar waith ar gyfer adrodd a chofnodi bwlio sy'n cael eu cyfleu'n
glir i'r gymuned ysgol gyfan. Mae Llywodraeth Cymru yn disgwyl i'r wybodaeth y mae ysgolion yn ei chofnodi a'i monitro
fod yn uniongyrchol gysylltiedig &'i diffiniad ei hun o fwlio a darpariaeth ehangach a amlinellir yn strategaeth a pholisi
gwrth-fwlio'r ysgol.

Mae Llywodraeth Cymru yn disgwyl i ysgolion gofnodi pob achos o fwlio, gan amlinellu’'r mathau penodol o fwlio, gan
gynnwys bwlio o amgylch y nodweddion a ddiogelir. Byddwn fel ysgol yn cofnodio unrhyw achosion o fwlio ar system
‘My Concern’ yr ysgol. Mae Llywodraeth Cymru yn disgwyl i ysgolion fonitro prosesau'n rheolaidd. Bydd hyn yn galluogi
ysgolion i addasu eu polisiau bwlio i ymateb i dueddiadau penodol a materion sy'n dod i'r amlwg mewn modd cyflym ac
effeithiol. Mae’r wybodaeth hon yn debygol o fod o gymorth i ysgolion yng nghyd-destun eu Dyletswydd Cydraddoldeb
Sector Cyhoeddus dan Ddeddf Cydraddoldeb 2010. Gallai ysgolion hefyd ddefnyddio'r wybodaeth hon wrth adolygu
eu hamcanion cydraddoldeb a monitro effaith eu polisiau gwrth-fwlio.

Yn Ysgol Gymraeg Pen y Garth byddwn yn defnyddio'r ffurflenni a geir yn atodiad 4a a 4b i gofnodi digwyddiad o fwlio
neu sy’'n gysylltiedig & rhagfarn neu byddwn yn nodi'r digwyddiad ar system My Concern yr ysgol.

Os oes lefel dda o ymwybyddiaeth yn y gymuned ysgol gyfan am ymddygiad annerbyniol, mae'n debygol y bydd mwy
o ddysgwyr yn rhoi gwybod am y peth. Felly, nid yw nifer fawr o ddigwyddiadau ar eu pen eu hunain yn dangos bod yr
ysgol yn aneffeithiol. Gallai fod yn ganlyniad i waith codi ymwybyddiaeth diweddar neu weithgareddau gwrth-fwlio.

https://gov.wales/sites/default/files/publications/2019-11/rights-respect-equality-guide-for-children.pdf
https://gov.wales/sites/default/files/publications/2019-11/rights-respect-equality-guide-for-young-people.pdf
https://gov.wales/sites/default/files/publications/2019-11/rights-respect-equality-guidance-for-parents-and-carers.pdf
https://gov.wales/sites/default/files/publications/2019-11/rights-respect-equality-guidance-for-parents-and-carers.pdf

Lle mae ysgolion yn dweud nad oes ganddynt unrhyw achosion o fwlio, gallai hyn fod o ganlyniad i'r ffaith bod y dulliau
adrodd yn aneffeithiol lle nad yw dysgwyr yn teimlo'n ddiogel wrth godi eu pryderon. Gellir herio ysgolion sy'n nodi dim
achosion o fwlio drwy'r broses arolygu i egluro pa ddulliau y mae'r ysgol yn eu defnyddio i sicrhau lles a chynwysoldeb

dysgwyr.

Lle mae ysgolion wedi cofnodi achosion o fwlio, dylent ddangos eu bod yn cymryd camau i herio bwlio, mynd i'r afael
ag ymddygiad annerbyniol a gwella lles dysgwyr.

Fel y nodwyd yn Adran 2, ni ellir diffinio pob math o ymddygiad annerbyniol fel bwlio. Yn Ysgol Gymraeg Pen y Garth
ni oddefir unrhyw gamau neu sylwadau gwahaniaethol neu niweidiol yn erbyn disgyblion & nodweddion a ddiogelir a
chaiff y rhain eu cofnodi a’u monitro hefyd er mwyn sicrhau bod pob disgybl yn cael ei drin & pharch. Bydd y ffurflen
ddigwyddiadau a geir yn atodiad 4b yn cael ei defnyddio i gofnodi'r digwyddiadau "untro" hyn, neu My Concern.

Mewn rhai achosion, gall bwlio fod mor ddifrifol fel ei fod yn fater diogelu neu fod angen i'r heddlu gael eu cynnwys.
Efallai y bydd angen cymorth amlasiantaethol neu ymyrraeth therapiwtig ar berson ifanc. Os felly, bydd hyn yn cael ei
adrodd i'r DSP a fydd yn cysylltu & swyddog diogelu'r awdurdod lleol.

Yn Ysgol Gymraeg Pen y Garth, byddwn yn:
e gweithredu cylch parhaus o gofnodi, monitro a dadansoddi data ar lefel ysgol o wybodaeth gwrth-fwlio a
digwyddiadau untro
o defnyddio data gwrth-fwlio a digwyddiadau untro ar lefel ysgol i nodi meysydd blaenoriaeth ar gyfer gweithredu
gwelliant ysgol gyfan
e cymryd camau i wneud y gwelliannau hynny
e rhannu'r holl ddata gyda'r awdurdod lleol

SUT Y GALL DYSGWYR A/NEU RIENI/GOFALWYR FYND A’R MATER YMHELLACH MEWN FFORDD SY’N
BRIODOL OS NAD YDYNT YN TEIMLO BOD EU PRYDERON YN CAEL EU CYMRYD O DDIFRIF

Ar 6l rhoi gwybod am broblem o ran bwlio, os nad yw dysgwr neu ei riant/gofalwr yn teimlo bod yr ysgol wedi'i gymryd
o ddifrif neu os nad yw wedi mynd i'r afael &'i bryder i safon foddhaol, gall wneud cwyn ffurfiol.

O dan adran 29 o Ddeddf Addysg 2002, mae'n ofynnol i lywodraethwyr ysgolion gael gweithdrefn gwyno a rhoi
cyhoeddusrwydd iddi gan sicrhau y gall unrhyw un sydd & diddordeb yn yr ysgol gyflwyno cwyn, a theimlo’n hyderus y
caiff ei hystyried yn briodol ac yn ddi-oed.

SUT Y BYDD YR YSGOL YN GWERTHUSO AC YN ADOLYGU EI PHOLISI A'l STRATEGAETH
Caiff y polisi hwn ei adolygu'n flynyddol a'i ddiweddaru lle bo angen.

Wrth adolygu'r polisi, ymgynghorir ag aelodau o’r gymuned ysgol, gan gynnwys aelodau o'r corff llywodraethu.

Bydd ysgolion effeithiol yn defnyddio arolygon o brofiadau dysgwyr i ofyn a yw dysgwr, os caiff ei fwlio neu os yw’n
dioddef digwyddiad untro, yn ei adrodd ac yn hapus gyda'r canlyniad dilynol. Mae’r gwaith o gasglu’r adborth hwn er
mwyn dysgu gwersi a gwella'n barhaus, yn fwy nag unrhyw beth arall, yn holl bwysig er mwyn sefydlu ymddiriedaeth
ymhlith dysgwyr. Mae angen i ddysgwyr gredu ei bod yn werth rhoi gwybod eu bod yn cael eu bwlio ac y bydd camau
gweithredu ymddiriedaeth yn cael eu cymryd ar lefel unigol ac ysgol gyfan.

Yn Ysgol Gymraeg Pen y Garth, byddwn yn:

o defnyddio arolygon a thrafodaethau grivp i nodi pa agweddau ar bolisi a strategaeth gyfredol yr ysgol sy'n
gweithio'n dda ac unrhyw feysydd i'w gwella

e ceisio barn dysgwyr a staff yn rheolaidd, drwy arolygon a thrafodaethau, i fesur graddau’r bwlio a digwyddiadau
untro (canfyddedig a gwirioneddol), ymddygiad a ddangosir

e monitro achosion o fwlio a digwyddiadau untro (canfyddedig a gwirioneddol) a nodi patrymau ymddygiad a
graddau'r bwlio. Bydd hyn yn ein galluogi i addasu ein polisi gwrth-fwlio os bydd angen ymateb i dueddiadau a
materion penodol.

ATODIAD 1: MATHAU PENODOL O FWLIO A DIGWYDDIADAU SY'N GYSYLLTIEDIG A RHAGFARN

Mathau penodol o fwlio sy’n gysylltiedig 4 nodweddion a ddiogelir.
Mae mathau penodol o fwlio sy’'n gysylitiedig & nodweddion a ddiogelir. Gellir categoreiddio'r rhain yn fras i'r grwpiau
canlynol:
e bwlio sy'n gysylitiedig ag oedran
bwlio sy'n cynnwys dysgwyr ag anableddau, sy'n gallu cynnwys ADY
bwlio homoffobig, deuffobig a/neu drawsffobig
bwlio sy'n gysylltiedig & hil, crefydd a/neu ddiwylliant
bwlio rhywiaethol a/neu rywiol

BWLIO SY'N CYNNWYS DYSGWYR AG ANABLEDDAU A/NEU ADY

Mae adroddiadau gan Mencap a'r Gynghrair Gwrth-fwlio yn dangos bod plant a phobl ifanc ag anableddau a/neu ADY
yn fwy tebygol o brofi bwlio na'u cyfoedion. Canfu astudiaeth gan y Sefydliad Addysg yn 2014, hyd yn oed ar 6l rheoli
ffactorau eraill a allai ddylanwadu ar y tebygolrwydd o blentyn sy’n cael ei fwlio, yn saith oed, y byddai plentyn ag ADY
ddwywaith yn fwy tebygol o gael ei fwlio na phlentyn heb ADY. Mae Llywodraeth Cymru yn disgwyl i ysgolion fod yn
rhagweithiol wrth fynd i'r afael &'r duedd hon.

Gall dysgwyr ag anabledd a/neu ddysgwyr ADY fod yn fwy agored i fwlio oherwydd:

agweddau negyddol tuag at anabledd neu anabledd canfyddedig

diffyg dealltwriaeth o wahanol anableddau a chyflyrau

efallai na fyddant yn cydnabod eu bod yn cael eu bwlio

gallant fod yn gwneud gwaith gwahanol neu'n cael cymorth ychwanegol yn yr ysgol

gallant fod yn fwy ynysig nag eraill oherwydd eu hanabledd neu eu cyflwr

efallai y byddant yn ei chael hi'n anoddach gwneud ffrindiau o ganlyniad i'w hanabledd neu gyflwr

gallant arddangos ymddygiad a ystyrir yn fwlio oherwydd eu hanabledd neu eu cyflwr, e.e. efallai na fydd

dysgwyr awtistig yn ymwybodol o ofod personol pobl eraill, neu gall dysgwyr ag anhwylder diffyg canolbwyntio

a gorfywiogrwydd (ADHD) dorri ar draws sgyrsiau neu siarad dros ddysgwyr eraill

o efallai y byddant yn profi llawer o newid, e.e. symud o ysgol brif ffrwd i ysgol arbennig neu uned cyfeirio
disgyblion neu dreulio cyfnodau o amser yn yr yshyty.

Efallai y bydd dysgwyr anabl a/neu ADY hefyd yn ei chael hi'n anoddach gwrthsefyll cyflawnwyr oherwydd bod ganddynt
lai o ffrindiau i'w hamddiffyn a'u bod yn cael anawsterau wrth ddweud wrth rywun am y peth. Gall bwlio effeithio'n
andwyol iawn arnynt. Yn ogystal ag achosi gofid, gall digwyddiadau eu hynysu ymhellach ac effeithio’n negyddol ar eu
datblygiad cymdeithasol ac addysgol.

Gall bwlio dysgwyr ag anabledd a/neu ADY fod ar ffurf unrhyw un o'r mathau traddodiadol o fwlio. Fodd bynnag, mae
mathau ychwanegol o fwlio y gallai dysgwyr ADY/anabl eu profi.

CYFEILLGARWCH AMODOL

Yn yr achosion hyn bydd grivp yn caniatau targed i gredu ei fod yn cael ei dderbyn i'r grivp cyfeillgarwch. Fodd bynnag,
gall y griwp fod yn defnyddio'r targed neu'n gosod amodau arno er mwyn bod yn rhan o'r grivp. Gallant wneud hwyl am
beny targed, ei ddefnyddio i wneud pethau iddynt, neu hyd yn oed ei orfodi i gymryd rhan mewn gweithgarwch troseddol
ar eu rhan.

ECSPLOETIAETH

Yn yr achosion hyn, mae'r bwlio’n cynnwys gwneud i’r targed wneud rhywbeth na all ei oddef, a hynny’n fwriadol. Er
enghraifft, os yw targed yn arbennig o sensitif i synau neu arogl, gallai bwlio ar ffurf ecsbloetiaeth gynnwys y cyflawnwr
yn rhoi bwyd dros ei waith dro ar 6l tro neu'n gwneud synau uchel i'w ddychryn. Y nod yn y pen draw yw cael y plentyn
neu'r person ifanc sy’n darged i drwbl oherwydd bydd yn teimlo mwy a mwy o straen nes y bydd yn gwylltio a/neu’n dial.

MANIPIWLEIDDIO

Yn yr achosion hyn, mae'r cyflawnwr yn manipiwleiddio’r targed, ac efallai nad yw'n sylweddoli ar y dechrau beth sy'n
digwydd. Gallai gredu bod y plentyn/person ifanc arall neu'r grivp o blant/pobl ifanc yn ei hoffi a’u bod yn ffrindiau. Fodd
bynnag, gallai'r cyflawnwr fanipiwleiddio’r targed i ddechrau perthnasoedd risg uchel lle mae'r bwlio'n arwain at
ymddygiad rheolaethol.

GWEITHREDU CADARNHAOL
Er bod ymchwil yn awgrymu bod plant a phobl ifanc ag anableddau a/neu ADY yn fwy tebygol o brofi bwlio na'u
cyfoedion, mae'n bwysig cofio nad yw pob plentyn a pherson ifanc anabl a/neu ag ADY yn cael eu bwlio.

Mae Llywodraeth Cymru yn disgwyl i ysgolion fynd i'r afael & bwlio mewn modd cyfannol tra’n ystyried anghenion ac
amgylchiadau unigol dysgwyr ag anableddau a/neu ADY; o dan ddeddf PSED, mae ysgolion hefyd o dan rwymedigaeth
i sicrhau bod camau priodol ac effeithiol yn cael eu cymryd i ddileu neu leihau anfanteision dysgwyr oherwydd eu
hanableddau neu ADY.

MODEL CYMDEITHASOL
Yn 2002, mabwysiadodd Llywodraeth Cynulliad Cymru y model cymdeithasol o anabledd fel sylfaen i'w gwaith ar
anabledd yng Nghymru.

Mae'r model cymdeithasol o anabledd yn cynnig persbectif gwahanol ar anabledd, lle mae anabledd yn cael ei achosi
gan y ffordd y caiff cymdeithas ei threfnu, yn hytrach na chan nam neu wahaniaeth unigolyn. Mae'r model cymdeithasol
0 anabledd yn edrych ar ffyrdd o gael gwared ar rwystrau sy'n cyfyngu ar ddewisiadau bywyd i bobl & namau neu
wahaniaethau. Pan gaiff rhwystrau eu dileu, gall pobl anabl fod yn annibynnol ac yn gyfartal mewn cymdeithas, gyda
dewis a rheolaeth dros eu bywydau eu hunain.

Mae'r model cymdeithasol o anabledd yn gwneud y gwahaniaeth pwysig rhwng nam ac anabledd. Mae’n cydnabod
bod pobl & namau yn cael eu hanalluogi gan rwystrau sy'n bodoli'n gyffredin mewn cymdeithas.

Nid yr anallu i gerdded sy'n atal rhywun rhag mynd i mewn i adeilad heb gymorth, ond bodolaeth grisiau nad ydynt yn
hygyrch i ddefnyddiwr cadair olwyn. Mae anabledd wedi'i adeiladu'n gymdeithasol ac mae'r model cymdeithasol o
anabledd yn ei gwneud yn ofynnol i gymdeithas ddileu'r rhwystrau fel bod pawb yn cael cydraddoldeb. Mewn ysgolion
mae'r ethos hwn yn elfen allweddol o ddatblygu amgylchedd gwirioneddol gynhwysol a chynllun cydraddoldeb anabledd
effeithiol a pholisi gwrth-fwlio.

BWLIO HOMOFFOBIG, DEUFFOBIG A THRAWSFFOBIG

Mae bwlio homoffobig, deuffobig a thrawsffobig yn fathau penodol o fwlio sy'n cael eu hysgogi gan ragfarn yn erbyn
pobl lesbiaidd, hoyw, deurywiol neu drawsrywiol (LHDT) (gan gynnwys y rhai sy'n cwestiynu eu rhywioldeb), rhywun &
pherthynas LHDT neu dim ond am fod dysgwr yn wahanol mewn rhyw ffordd. Nid yw'n cael ei nhodweddu gan
weithredoedd penodol ond gan yr agweddau a'r credoau negyddol tuag at bobl LHDT sy'n sail i'r rhain.

Pan fydd cyflawnwr yn nodi bod rhywun yn 'wahanol' gall hyn fod oherwydd nad yw'r targed yn cydymffurfio &'r
ymddygiad 'disgwyliedig' neu 'ryw priodol' a ddisgwylir gan rywun. Hunaniaeth y dysgwr yr ymosodir arno. Felly, gall
plentyn neu berson ifanc brofi bwlio homoffobig, deuffobig a/neu drawsffobig waeth beth fo'i ryw neu gyfeiriadedd
rhywiol.

MATERION ALLWEDDOL | DDYSGWYR LHDT SY'N PROFI BWLIO

Canfu adroddiad gan Stonewall yn 2017 fod bron i dri o0 bob pump o ddysgwyr LHDT yn ysgolion Cymru a gymerodd
ran mewn arolwg yn dweud bod eu hysgolion yn dweud bod bwlio homoffobig a deuffobig yn anghywir, gyda dim ond
un o bob tri yn dweud bod eu hysgolion yn dweud bod bwlio trawsffobig yn anghywir. Canfu'r adroddiad hefyd fod mwy
na phedwar o bob pump o ddysgwyr LHDT yn dweud nad ydynt erioed wedi dysgu am ddeurywioldeb nac wedi'i drafod
yn yr ysgol, gan wneud i blant a phobl ifanc deurywiol deimlo'n fwy ynysig byth, yn enwedig lle gellir dychmygu bod
cyfeiriadedd rhywiol w